
A Xunta de Goberno desta Deputación Provincial na súa sesión ordinaria do día 20 de 
setembro de 2021, adoptou, entre outros, o seguinte acordo: 
 

4.30779.- APROBACIÓN DO EXPEDIENTE DE CONTRATACIÓN 
PARA A ADXUDICACIÓN MEDIANTE PROCEDEMENTO 
ABERTO SIMPLIFICADO DO CONTRATO DE OBRAS 
“MELLORA E DOTACIÓN DE SERVIZOS DAS RÚAS 2 E 3 
NA URBANIZACIÓN SANTA EULALIA NA CONTORNA 
DA POUSADA (CONCELLO DE RIBADUMIA)”. 
(Expte.2021037023) 

 
Resultando.- No desenvolvemento da súa competencia, a Deputación presentou en xaneiro 
de 2016 o seu Decálogo de Criterios para as novas actuacións nas vías provinciais co fin de 
actuar acorde coas demandas urbanísticas, ambientais e sociais, de máximo respecto ao 
territorio e ao patrimonio construído aumentando a seguridade viaria en toda a rede de 
estradas da provincia. 
 
Resultando.- Que logo da inspección realizada por persoal do servizos técnicos de 
Infraestruturas e Vías Provinciais, constatouse que actualmente as rúas 2 e 3 da urbanización 
de Santa Eulalia no Concello de Ribadumia non teñen todas as instalacións completas, polo 
que é preciso executar os tramos que non existen e que son necesarios para o correcto 
funcionamento das mesmas. 
 
Resultando.- Que na súa consecuencia, recíbese no Servizo de Contratación informe do xefe 
dos Servizos Técnicos do Servizo de Infraestruturas e Vías Provinciais coa conformidade do 
Deputado Delegado desa área, solicitando iniciar a tramitación do expediente para adxudicar 
o contrato de obras  “Mellora e dotación de servizos das rúas 2 e 3 na Urbanización Santa Eulalia na 
contorna da Pousada (Concello de Ribadumia)”. 
 
Resultando.- Que sendo necesario definir de forma clara e precisa o obxecto do contrato 
antes da licitación, redáctase pola enxeñeira do Servizo de Infraestruturas e Vías Provinciais, 
Marta Fernández-Valdés Gómez de Membrillera o proxecto da obra “Mellora e dotación de 
servizos das rúas 2 e 3 na Urbanización Santa Eulalia na contorna da Pousada (Concello de Ribadumia)”, 
cun orzamento base de licitación de 308.808,67 €. 
 
Resultando.- Que pola Intervención emitiuse documento R.C. con número de operación 
2022100156370, por importe de 308.808,67 €, con cargo á aplicación orzamentaria 
21/456.9420.652.29 do vixente orzamento provincial. 

Resultando.- Que a Xunta de Goberno  na súa sesión ordinaria celebrada o día 30/07/2021 
acordou aprobar o proxecto para a execución da obra “Mellora e dotación de servizos das rúas 2 e 
3 na Urbanización Santa Eulalia na contorna da Pousada (Concello de Ribadumia)” redactado por Dona 
Marta Fernández-Valdés Gómez de Membrillera, que ten un orzamento base de licitación de 308.808,67 
€ IVE incluído. O proxecto aprobado ten asignado o código CSV: N86V7W52PE7AYYWM.” 
 
Resultando.- Consta no expediente acta de replanteo previo e memoria xustificativa emitida 
polo xefe do Servizo de Contratación, no que manifesta en relación co procedemento a seguir 
para esta contratación, que o procedemento de adxudicación debe de ser o procedemento 
aberto simplificado recollido no artigo 159.1 da LCSP, en relación co 131.2 do mesmo texto 
legal. 
 
Resultando.- Que consta o preceptivo informe emitido polo Vicesecretario da Deputación. 
 
Resultando.- Que con data 09/09/2021 emitiu informe a xefa do Servizo de Fiscalización, 
recollendo o seguinte; “...A pesares do sinalado no informe complementario da xefa do Servizo de 
Turismo, sería aconsellable que as obras levadas a cabo ó amparo dos convenios asinados se tramitasen sen 
tanta demora, para evitar posibles incumprimentos da vixencia dos mesmos. Na cláusula 9.1 do apartado I. 
“Cláusulas particulares” do prego de cláusulas económico-administrativas particulares recóllense varios 
criterios avaliables mediante un xuízo de valor. A este respecto sinalar que, sempre e cando sexa posible, 
deben primar os criterios obxectivos e dar preponderancia a aqueles que fagan referencia a características do 
obxecto do contrato que se poidan valorar mediante cifras ou porcentaxes obtidos mediante a mera aplicación 
das fórmulas establecidas nos pregos, de acordo co recollido no artigo 146.2 da LCSP. Aínda que os citados 
criterios veñen ponderados no prego, no informe técnico de valoración das ofertas, deben recollerse de forma 
clara as razóns nas que se fundamentan as puntuacións acadadas por cada licitador, sen que se poidan incluír 
aspectos que non figuren recollidos previamente no prego de cláusulas económico-administrativas particulares 
dentro de cada subcriterio. CONCLUSIÓN Polo exposto, infórmase favorablemente o expediente, debendo 
terse en conta o sinalado anteriormente...” 
 
Considerando.- Que o artigo 116.1 da Lei 9/2017, de 8 de novembro, de Contratos del Sector 
Público, (en diante LCSP), establece que: “A celebración dos contratos por parte das Administracións 
Públicas requirirá a previa tramitación do correspondente expediente, que se iniciará polo órgano de 
contratación motivando a necesidade do contrato (...), e que deberá ser publicado no perfil de contratante”. 
 
Considerando.- Que o artigo 117.1 do mesmo texto legal recolle que “Completado o expediente 
de contratación, ditarase resolución motivada polo órgano de contratación aprobando o mesmo e dispoñendo a 
apertura do procedemento de adxudicación. Dita resolución implicará tamén a aprobación do gasto(...). Esta 
resolución deberá ser obxecto de publicación no perfil do contratante.” 
 
Considerando.- Que o artigo 122.1 da LCSP establece que: “Os pregos de cláusulas administrativas 
particulares deberán aprobarse previamente á autorización do gasto ou conxuntamente con ela, e sempre antes 
da licitación do contrato...” 

Considerando.- Que o artigo 131.2 da LCSP establece que: “A adxudicación realizarase, 
ordinariamente (...) utilizando o procedemento aberto...” 
 
Considerando.- Que o artigo 159.1 do mesmo texto legal recolle que os órganos de 
contratación poderán acordar a utilización de un procedemento aberto simplificado nos 
contratos de obras cando o seu valor estimado sexa igual ou inferior a dous millóns de euros 
e que entre os criterios de adxudicación previstos no prego non haxa ningún evaluable 
mediante xuízo de valor, ou de habelos, a súa ponderación non supere o vinte cinco por 
cento do total. 
 
Considerando.- Que o 13.2 recolle que se considerará obra a realización de traballos que 
modifiquen a forma ou substancia do terreo  o do seu voo, ou a mellora do medio físico ou 
natural. 
 
Considerando.- Todo o recollido nas normas do procedemento establecidas nas Seccións 1ª 
e 2ª, do Capítulo I, do Título I do Libro Segundo da LCSP. 
 
Considerando.- Que a Disposición adicional segunda da Lei 9/2017, de 8 de novembro de 
Contratos do Sector Público, no seu apartado 1, faculta á Ilma Presidenta para actuar coma 
órgano de contratación respecto a este contrato, e tendo en conta o disposto no artigo 185 
do Real Decreto Lexislativo 2/2004, de 5 de marzo, polo que se aproba o Texto refundido 
da Lei reguladora das facendas locais e o establecido nas bases de execución do orzamento 
provincial, onde figura que lle compete á Xunta de Goberno  a disposición e autorización 
dos gastos precisos para a contratación de obras que sendo competencia da Presidencia, 
superen o importe de dous centos mil euros. 
 
A Xunta de Goberno acorda por unanimidade: 
 

1. Aprobar o expediente de contratación para a adxudicación mediante procedemento 
aberto simplificado do contrato de obras “Mellora e dotación de servizos das rúas 2 e 3 na 
Urbanización Santa Eulalia na contorna da Pousada (Concello de Ribadumia)”, cun 
orzamento base de licitación de 308.808,67 € IVE incluído, de acordo co seguinte 
detalle: 
 

Importe ................................ 255.213,78 € 
IVE (21%) ............................. 53.594,89 € 
Importe total ....................... 308.808,67 € 

 
2. Aprobar o prego de cláusulas económico-administrativas ó que se lle asignou o (CSV) 

DFKPUTKFZDNEICQ5, e o de prescricións técnicas con (CSV) 
N86V7W52PE7AYYWM, que rexerán neste procedemento. 

3. Autorizar o gasto por importe de 308.808,67 € con cargo á aplicación orzamentaria 
21/456.9420.652.29 do vixente orzamento provincial. 
 

4. Designar como responsable do contrato á enxeñeira do Servizo de Infraestruturas e 
Vías Provinciais a Dona Marta Fernández-Valdés Gómez de Membrillera, enxeñeira do 
Servizo de Infraestruturas e Vías Provinciais. 
 

5. Iniciar o procedemento de adxudicación do presente contrato indicando que o prazo 
de presentación das ofertas, rematará ás 10:00 horas do día seguinte ó transcurso do 
seguinte prazo: 20 días a contar dende o día seguinte da publicación do anuncio de 
licitación no Perfil do Contratante. 

 
 
O que lle comunico a Vde. para o seu coñecemento e efectos, coa salvidade que establece o 

art. 206 do RD 2568/86, de 28 de novembro. 

Asinado dixitalmente na data que figura á marxe. 
 
 
 
 
Contra este acordo que pon fin á vía administrativa poderá interpoñer recurso potestativo de 
reposición perante o mesmo órgano que o ditou, no prazo de un mes a partir do día seguinte ó desta 
notificación (artigos 112 e 124 da Lei 39/2015, de 1 de outubro, de Procedemento Administrativo Común das 
Administracións Públicas), ou ben, directamente recurso contencioso-administrativo perante o Xulgado 
do Contencioso-Administrativo de Pontevedra segundo o disposto no artigo 8 da Lei 29/1998, de 
13 de xullo, Reguladora da Xurisdición Contencioso-Administrativa, e todo iso no prazo establecido 
no artigo 46 da citada Lei. 
Todo iso sen prexuízo de que poida utilizar calquera outro recurso que estime conveniente. 

